
Pou Piblikasyon Imedyat: 1ye me 2012 

GOUVÈNÈ CUOMO ANONSE DEPANS MEDICAID FINI ANE A AVÈK $14 MILYON DOLA ANBA LIMIT 
DEPANS GLOBAL MEDICAID 

 
Pwojè Ekip pou Re-òganize Medicaid Pral Ekonomize $17,1 milya dola nan pou Pwogram Medicaid Eta 

a sou Pwochen 5 Ane yo 
 

Depans pou Swen nan Kay te Redui a $300 Milyon Dola depi Ane 2010 

 
Jodi a, Gouvènè Andrew M. Cuomo te anonse depans Medicaid New York te fini ane fiskal 2011-12 avèk 
$14 milyon dola anba Limit Depans Global Medicaid san rediksyon avantaj yo, pandan yo ofri 
pwoteksyon asirans sante pou yon lòt 140.000 Nouyòkè ki pa touche ase lajan.  
 
Gouvènè a te anonse tou pwojè Ekip pou Re-òganize Medicaid (Medicaid Redesign Team - MRT) te 
pwopoze ak adopte nan Lejislati a ane pase pral pèmèt yo reyalize gwo ekonomi lajan pou kontribiyab 
federal yo ak kontribiyab yo ki nan eta a. Pwojè MRT yo pral ekonomize $34,3 milya dola sou pwochen 
senk (5) ane yo- k ap separe ant gouvènman eta a ak gouvènman federal. Depans pou swen pèsonèl an 
bès avèk depans pou chak benefisyè ki diminye nan nivo ane 2006 yo, epitou depans pou swen nan kay 
te redui a $300 milyon dola depi ane 2010. San pwojè MRT yo, depans eta a ta ogmante a $2,3 milya 
dola nan ane fiskal 2011-12.  
 
Gouvènè Cuomo di konsa, “Ane fiskal la ki fini avèk $14 milyon dola anba limit depans global la montre 
efikasite travay Ekip pou Re-òganize Medicaid nan ane ki pase a. MRT te mete chita ansanm 
pwofesyonèl endistri, espè swen sante, ak piblik la pou jwenn fason pou diminye depans yo, epi pou 
amelyore swen an. Nou fè gwo etap pou restriktire pwogram Medicaid Eta a pou asire li ofri pi bon kalite 
sèvis pou Nouyòkè yo pandan l ap pwoteje lajan kontribiyab yo. Mwen bat bravo pou Ko-Prezidan Ekip 
pou Re-òganize Medicaid an, Michael Dowling ak Dennis Rivera, ak pou Direktè Medicaid, Jason 
Helgerson, ak pou lòt manm Ekip pou Re-òganize Medicaid an pou travay di yo fè a.” 
 
Pwojè Eta New York ak kominote founisè swen sante te fè yo te ede reyalize ekonomi lajan sa yo tankou: 

• Egzekisyon 78 pwojè Ekip pou Re-òganize Medicaid (MRT) ak lòt pwojè pou ekonomize lajan 
Lejislati a te vote nan ane 2011 ki te ekonomize $2,3 milya dola pou eta a (ak gouvènman 
federal la, yon kantite ki ka konpare). 

• Endistri swen sante k ap travay ansanm pou amelyore efikasite sistèm swen sante Eta New 
York, tankou:  

o Chanjman mwens malad ki grav ant lopital ak sal-dijans nan plis anviwònman swen san 
entène/primè; 
o Kontwòl depans pou swen nan kay ak depans pou swen pèsonèl ki t ap ogmante anvan 
nan to kwasans de (2) chif anvan MRT; 
o Chanjman moun k ap resevwa Medicaid ant gwo frè pou sèvis nan Swen Kontwole 
Medicaid kote sèvis yo pi byen kowòdone ak prim finansye yo pi rezonab; epi, 
o Ranbousman volontè plis pase $50 milyon dola ba Eta a pou gwo responsablite founisè 
yo dwe. 

 
Enfòmasyon sou Ekip pou Re-òganize Medicaid: 
 
Gouvènè a te kreye Ekip pou Re-òganize Medicaid nan mwa janvye 2011, pou mete chita ansanm moun 
ki konsène ak espè ki sòti toupatou nan eta a pou travay nan tèt ansanm pou fè refòm nan sistèm nan, 
epitou pou redui depans yo. MRT te òganize yon seri reyinyon piblik nan chak zòn eta a pou bay 
Nouyòkè yo yon posiblite pou bay lide yo sou refòm nan swa an pèsòn oswa alekri. Reyinyon yo te difize 
sou Entènèt, epi yo te afiche dokiman yo sou wèb paj MRT. MRT te resevwa plis pase 4.000 lide 
Nouyòkè yo.  
 
MRT te travay an de (2) faz. Faz 1 te bay yon pwojè pou diminye depans Medicaid yo a $2,3 milya dola 
nan ane fiskal 2011-12 eta a. Faz sa a te fini nan mwa fevriye 2011 lè MRT te soumèt yon premye rapò 
pou satisfè objektif Gouvènè a pou depans Medicaid ki nan bidjè 2011-2012 li a. Premye rapò te genyen 
79 rekòmandasyon ladan pou fè refòm ak restriktire pwogram Medicaid ki dwe vin pi efikas, epi pou 
jwenn pi bon rezilta pou malad yo. Lejislati a te apwouve 78 rekòmandasyon yo nan bidjè a, epi kounye 
a, yo aplike rekòmandasyon sa yo. Akòz siksè egzekisyon pwojè MRT nan Faz 1 an, New York te 
ekonomize plis pase de (2) milya dola pou gouvènman federal. 
 
MRT te kontinye travay li nan yon dezyèm faz, pou separe an 10 gwoup travay pou rezoud pwoblèm ki pi 
konplèks, epitou pou kontwole aplikasyon rekòmandasyon enpòtan yo ki parèt nan Faz 1 an. Gwoup 
travay sa yo te bay yon lòt 175 moun ki konsène posiblite pou patisipe nan pwosesis MRT. Tout reyinyon 
gwoup travay la te piblik, epi yo te òganize plizyè odyans piblik. 
Rekòmandasyon MRT yo prezante nan yon rapò final. 
 
Michael Dowling, Prezidan ak Direktè Jeneral North Shore LIJ Health System, di konsa, “Ekip pou Re-
òganize Medicaid te montre New York pa t kapab kontinye rediksyon lineyè ki pa nan pi bon enterè 
founisè swen sante yo, oswa moun y ap sèvi yo. Travay MRT te pèmèt yo jwenn rekòmandasyon pou vrè 
refòm ki se pi bon chwa pou founisè swen sante yo, moun y ap sèvi yo, ak sitwayen New York.”  

George Gresham, Prezidan 1199 SEIU United Healthcare Workers East, di konsa, “MRT te konsantre sou 
konsèvasyon kalite swen pou sitwayen nou yo ki pi defavorize. Kolaborasyon dirijan Eta a, dirijan endistri 
yo, ak founisè sèvis yo rezoud pwoblèm bidjè pandan y ap sipòte pwogram Medicaid la nan refòm nan.”  
 
Ken Raske, Prezidan Greater New York Hospital Association, di konsa, “MRT te reyini nan lespri 
kolaborasyon pou idantifye fason pou fè refòm nan Pwogram Medicaid nan New York. Avèk devouman 
ak efò san pran souf manm MRT yo, plan aksyon sa a montre li nesesè pou gen vrè chanjman nan New 
York, epi li prezante yon estrateji pou vanse.” 
 
Harvey Rosenthal, Direktè Egzekitif, NY Association of Psychiatric Rehabilitation Services, di konsa, 
“Kolaborasyon ak travay MRT nan tèt ansanm te bay rekòmandasyon pou chanjman ki trè nesesè nan 
sistèm swen sante New York. Pwopozisyon ki nan rapò sa a abòde bezwen tout Nouyòkè yo, tankou 
moun ki nan bezwen gerizon sante konpòtmantal ki baze nan kominote, sèvis reyabilitasyon ak sèvis 
sipò ant kamarad nan New York.” 
 
Daniel Sisto, Prezidan Hospital Association of New York State, di konsa, “Plan aksyon MRT sa a se pwodui 
travay final yon efò tounèf pou reyalize yon konpwomi ant enkyetid ki nan bidjè eta a ak travay pou re-
òganize pwogram Medicaid. Efò tout manm ki nan ekip la te pèmèt yon seri rekòmandasyon ki efikas ak 
reflechi pou rezoud pwoblèm sa a.” 

